
AXC və müasirlik: müstəqil 
Azərbaycanın uğurları işığında

1918-ci il mayın 28-i Azərbaycan 
tarixinin ən parlaq səhifələrindən 
biridir. XX əsrin əvvəllərində 
müsəlman aləmində ilk demokratik 
respublika Azərbaycanda yaradıldı. 
Həmin dövrdə Avropanın özündə 
müstəqil və demokratik dövlət qur-
maq uğrunda mübarizə səngimirdi. 
Osmanlı və Rusiya imperiyaları çox 
çətin dövrlərini yaşayırdılar. Qaf-
qaza qonşu regionlarda mürəkkəb 
və qeyri-müəyyən geosiyasi-hərbi 
proseslər cərəyan edirdi. Belə bir 
qarışıq dövrdə Azərbaycan Xalq 
Cümhuriyyətinin yaranması elan 
olundu. Bu möhtəşəm hadisənin 
siyasi, ideoloji, mənəvi, mədəni, iqti-
sadi və hərbi aspektləri haqlı olaraq 
tədqiq olunur və bu proses daha da 
dərinləşməlidir.

Prezident İlham Əliyev məhz bu 
bağlılıqda Azərbaycanın milli bayra-
mı – Respublika Günü münasibətilə 
keçirilən rəsmi qəbulda əhəmiyyətli 
fikirlər ifadə edib. Dövlət başçı-
sı vurğulayıb: “Azərbaycan Xalq 
Cümhuriyyətinin yaradılması tarixi 
hadisə idi. Çünki ilk dəfə olaraq 
müsəlman aləmində demokratik res-
publika yaradılmışdı. Biz haqlı ola-
raq fəxr edirik ki, məhz Azərbaycan 
xalqı müsəlman aləmində ilk demok-
ratik respublikanın yaradılmasının 
müəllifi olmuşdur. Bu, onu göstərir 
ki, xalqımız çox mütərəqqi xalq-
dır. Onu göstərir ki, Azərbaycanın 
görkəmli ziyalıları ölkəmizin inkişafı 
üçün çox böyük işlər görmüşlər. 
Xalq Cümhuriyyətinin ömrü uzun 
olmasa da, 23 ay ərzində çox böyük 
işlər görə bilmişdir”.

Dövlət başçısı konkret fakt-
larla bu hadisənin tarixiliyini və 
möhtəşəmliyini ifadə edib. Onların 
sırasında aşağıdakı üç faktorun 
seçilməsi son dərəcə önəmlidir: 

dövlət bayrağının yaradılması, 
Azərbaycan vətəndaşlığının təsis 
edilməsi və Milli Ordunun forma-
laşdırılması! Bu faktorlar həm 
dövlətçilik, müstəqillik və demok-
ratikliyin rəmzləri, həm də konkret 
həyata keçirilmiş əməli işlərdir. 
Dövlət bayrağı olmayan xalqın 
müstəqilliyi olmaz. Bayraq ideyadır, 
amaldır, milləti millət edən böyük 
mənadır. Vətəndaşlıq Azərbaycanın 
XX əsrin əvvəllərindən demok-
ratik yol seçdiyinin göstəricisidir. 
Vətəndaşlıq vətəndaş cəmiyyəti 
quruculuğu istiqamətində atıl-
mış ilk mühüm addımdır. AXC-
nin ömrü qısa olsa da, məhz bu 
tarixi addım öz inkişafını XX əsrdə 
ikinci dəfə müstəqilliyinə qovuşan 
Azərbaycanda dövlət quruculu-
ğunun mərkəzi vəzifələrindən biri 
oldu. İndi müstəqil Azərbaycan 
vətəndaş cəmiyyətinin qurulması 
yolunda davamlı addımlar atır. 
Nəhayət, Milli Ordu təhlükəsizliyin 
təmini və özünümüdafiə üçün əsas 
arqumentdir. Həmin dövrdə Milli 
Ordu Qafqaz İslam Ordusu ilə birgə 
ilk tarixi zəfərini qazandı – Bakını 
işğalçılardan azad etdi! Bunun-
la bütün dünyaya sübut edildi ki, 
Azərbaycan ordusu dövləti, xalqı, 
mədəniyyəti, milliliyi qorumaq iqtida-
rında olan güclü strukturdur. Bu ordu 
hələ bizlərə çox-çox tarixi zəfərlər 
gətirəcək. Qarabağdan başlayaraq!

Prezident bu kimi məqamları 
lakonik və dolğun məzmunda ifadə 
etməklə dünyaya və cəmiyyətə 
tarixi mesajlar verib. İlham Əliyev 
göstərir ki, Azərbaycan rəhbərliyi 
müstəqil dövlətçiliyin tarixini çox əziz 
tutur, ondan ilhamlanır və bu yolu 
inamla davam etdirir. Ölkə rəhbəri 
bu yolda vacib hesab edilən başqa 
məqamları da ifadə edib. İlham 
Əliyev nitqində vurğulayıb: “Bakı 
Dövlət Universiteti yaradılmışdır. Bu, 
onu göstərir ki, təhsilə çox böyük 

diqqət yetirilirdi. 200-dən çox qanun 
qəbul olunmuşdur. Onların arasında 
qadınlara səsvermə hüququ verən 
qanun qəbul edilmişdir. Yəni, bütün 
bu və digər addımlar onu göstərir ki, 
Azərbaycan Xalq Cümhuriyyətinin 
qurucuları ölkəmiz, xalqımız üçün 
çox böyük işlər görmüşlər”.

Bu faktlar onu ifadə edir ki, 
Azərbaycanın müstəqilliyinin 
təməlində mədəniyyət, təhsil 
və hüquq əsas yeri tutur. Xalq 
Cümhuriyyəti məhz bu faktorlar 
üzərində bərqərar oldu. İndi də 
müstəqil dövlət quruculuğunda 
həmin faktorlar aparıcı mövqedədir. 
Yəni Azərbaycan sivil, mütərəqqi 
və mədəniyyətə üstünlük verən 
dövlət və cəmiyyətdir! Bütün 
bunları nəzərə alan Azərbaycan 
rəhbərliyi Cümhuriyyət qurucu-
larının xatirəsini əziz tutur. Bakı 
şəhərinin mərkəzində Cümhuriyyətin 

şərəfinə abidə ucaldılıb və keçən il 
“Azərbaycan Xalq Cümhuriyyəti ili” 
elan edilib. Bütövlükdə ilk demok-
ratik respublikanın qurucularının 
xatirəsi qəlblərdə əbədi yaşayır.

XXI əsrin çağırışları: 
varislikdən yeni zirvələrə doğru!

Bunlarla yanaşı, Azərbaycan 
yerində dayanmır, ancaq tarixi 
ilə öyünməklə kifayətlənmir. Ulu 
öndər Heydər Əliyev 1993-cü ildə 
hakimiyyətə dəvət olunduqdan 
sonra Xalq Cümhuriyyətinin qurucu-
larının niyyətlərini böyük ustalıq və 
qətiyyətlə reallaşdırmağa başladı. 
Heydər Əliyev faktiki olaraq yeni 
müstəqil Azərbaycan yaratdı.

Ümummilli lider Cümhuriyyəti 
qoruyub saxlamağın müstəqilliyi 
əldə etməkdən çox çətin olduğunu 
gözəl bilirdi. Bu səbəbdən XX əsrin 

əvvəllərində olduğu kimi, səhvlərə 
yol vermək olmazdı. Həm də XX 
əsrin 90-cı illərində qlobal geosiyasi 
mənzərə daha qarışıq və risklərlə 
dolu idi. Lakin Heydər Əliyevin 
zəkası, siyasi lider kimi qüdrəti 
bütün çətinlikləri aşmağa imkan 
verdi. Nəticədə, Azərbaycan Xalq 
Cümhuriyyətinin varisi kimi hazırda 
inamla inkişaf edir.

İlham Əliyev bununla bağlı 
çox gözəl ifadə edib: “1993-cü il 
müasir tariximizdə dönüş nöqtəsi 
idi. Məhz 1993-cü ildən sonra 
Azərbaycan inkişaf yoluna qədəm 
qoydu, Azərbaycanda sabitlik 
təmin edildi və ölkə inamla irəliyə 
getməyə başladı. Ulu öndər Heydər 
Əliyevin xalq, dövlət qarşısında 
misilsiz xidmətləri vardır. Onu da 
bildirməliyəm ki, 1993-cü ilə qədər 
müstəqilliyimiz formal xarakter 
daşıyırdı, ölkəmiz müstəqil siyasət 

apara bilmirdi. Heydər Əliyevin xalq 
qarşısında xidmətlərindən biri də o 
idi ki, Azərbaycan əsl müstəqillik yo-
luna qədəm qoydu. Həm siyasi, həm 
iqtisadi, həm də digər sahələrdə 
çox ciddi islahatlar aparılmağa 
başlanmışdır... Bir sözlə, məhz o 
illərdə Azərbaycanın strateji inkişaf 
istiqamətləri müəyyən edildi”.

Təcrübə göstərdi ki, Heydər 
Əliyevin bütün sahələri əhatə edən 
inkişaf strategiyası son dərəcə 
səmərəlidir. Bunu mədəniyyətdə, 
təhsildə, xarici siyasətdə, enerji 
layihələrinin həyata keçirilməsində, 
ordu quruculuğunda aydın görmək 
mümkündür. Təsadüfi deyil ki, 
Azərbaycan Cənubi Qafqazın 
lideridir. İndi dünyanın aparıcı 
dövlətlərinin liderləri Azərbaycanın 
daha geniş geosiyasi məkanda lider 
rolunu oynamağa layiq olduğundan 
bəhs edirlər. Bu məqam Bakıda 

keçirilən XXVI Beynəlxalq “Xəzər 
Neft və Qaz-2019” sərgi və konf-
ransının gedişində də özünü tam 
təsdiq etdi. Amerika Prezidenti 
həmin hadisə ilə bağlı Azərbaycan 
rəhbərinə ünvanladığı məktubda 
konkret vurğulayıb ki, Azərbaycan 
yeni liderliyə tam layiqdir.

ərgi və konfransın açılışında nitq 
söyləyən Prezident İlham Əliyev 
də ölkə rəhbərliyinin apardığı enerji 
siyasətinin bütün əsas məqamlarını 
dolğun ifadə edib. Azərbaycanın 
bu sahədə əldə etdiyi nailiyyətləri 
faktlarla sübut edib.

Prezident İlham Əliyev nitqində 
ayrıca vurğulayıb ki, bu uğurlar 
Azərbaycanın səmərəli beynəlxalq 
əməkdaşlıq formatları çərçivəsində 
fəaliyyət göstərməsi ilə sıx bağlıdır. 
“...Çünki əgər o olmasa, o layihələri 
icra etmək mümkün olmaz. Neft-
qaz kəmərləri, investisiya qoyuluşu, 
beynəlxalq maliyyə qurumlarının 
iştirakı və əlbəttə ki, birgə səylərimiz 
nəticəsində biz buna nail ola bilmi-
şik. Hesab edirəm ki, Azərbaycan bu 
məsələ ilə bağlı istədiyinə tam nail 
ola bildi”. Bunların fonunda, əlbəttə, 
enerji təhlükəsizliyi məsələlərinin 
böyük əhəmiyyət daşıdığını dərk 
etmək çətin deyil.

“Enerji təhlükəsizliyi məsələləri 
ölkələrin milli təhlükəsizliyi 
məsələləridir” tezisini irəli sürən 
İlham Əliyev Azərbaycanın bu 
istiqamətdə də ardıcıl və uğurlu 
siyasət apardığını bəyan edib. 
Fikirlərini inkişaf etdirən Prezident 
ifadə edib: “Bugünkü Azərbaycan 
reallıqları onu göstərir ki, biz düzgün 
yoldayıq. 1994-cü ildə başlanmış 
və uğurla davam etdirilən neft-qaz 
siyasətimiz bu gün Azərbaycanın 
reallıqlarını şərtləndirən əsas 
amillərdən biridir”.

Əlbəttə, bütün bunlar çox 
sevindiricidir və ölkə rəhbərinin 
söylədiyi bir fikrin reallığı tam əks 
etdirdiyini bir daha təsdiq edir. 
Prezident İlham Əliyev vurğulayıb: 
“Müstəqil Azərbaycan Azərbaycan 
Xalq Cümhuriyyətinin varisidir və 
onların niyyətlərini biz həyatda təmin 
etdik, həyata keçirdik. Əminəm ki, 
müstəqillik yolunda bizim inkişafımız 
davamlı olacaq, uğurlu olacaq və 
Azərbaycanın dövlət müstəqilliyi 
əbədi olacaq!”.

Bəli, tam əminik ki, müstəqil 
Azərbaycanın taleyi bu fikirlərdə 
dəqiq ifadə edilib!

 Deputat bildirib ki, o zaman dahi 
şəxsiyyət heç bir çətinlikdən qorxma-
yaraq, həyatını riskə ataraq Gəncəyə 
getdi. Hadisələrə düzgün və real 
qiymət verilməsi üçün şəxsən qar-
şı duran qüvvələrlə görüşdü. Daha 
sonra Milli Məclisin iclasında Gəncə 
hadisələri ilə bağlı çıxış etdi. Həmin 
çətin və ağır anlarda ümummilli liderin 
proseslərə müdaxiləsi dərhal öz təsirini 
göstərməyə başladı və xalqda ölkənin 
xilas olacağına böyük ümid və inam 
yaratdı.

Xanlar Fətiyev qeyd edib ki, 26 il 
bundan əvvəl, iyunun 15-də Heydər 
Əliyevin Ali Sovetin Sədri seçilməsi 
isə Azərbaycanın siyasi və ictimai 
həyatında əsas dönüş nöqtəsi oldu: 
“Həmin gündən Heydər Əliyev parla-
mentin rəhbəri statusu ilə ölkədə baş 
verən prosesləri nəzarətə götürdü 
və vətəndaş müharibəsinin, qardaş 
qırğının qarşısını aldı. Dahi şəxsiyyətin 
üzaqgörən siyasəti və böyük idarəçilik 
səriştəsi nəticəsində Azərbaycan xaos-
dan qurtuldu, inkişaf etməyə başladı. 

Həmin gün Azərbaycanın sözün əsl 
mənasında Böyük Qurtuluş Günü oldu”.

Deputat bildirib ki, Heydər Əliyevin 
hakimiyyətə qayıdışı Azərbaycanın 
müstəqilliyini, xalqımızın tarixini, bu gü-
nünü, dünənini özünə qaytardı, inamını 
artırdı: “Ulu öndər hakimiyyətə qayıt-
dıqdan sonra qısa bir zaman kəsiyində 
ölkədə sabitlik bərpa edildi, Azərbaycan 
yeni inkişaf mərhələsinə qədəm qoydu. 
Ulu öndər Heydər Əliyevin müəllifi 
olduğu müasir Azərbaycan dahi 
şəxsiyyətin layiqli davamçısı Prezident 
İlham Əliyev tərəfindən günü-gündən 
inkişaf etdirilir, gözəlləşir, güclənir. 
Heydər Əliyevin möhtəşəm Azərbaycan 
arzuları bu gün reallaşır. Ölkəmiz 
artıq dünyanın inkişaf etmiş böyük 
dövlətləri tərəfindən tərəfdaş kimi qəbul 
olunur. Bu firavan və xoşbəxt həyat 
üçün 1993-cü ilin iyun ayının 15-də 
xaos və hərcimərcilikdən, vətəndaş 
müharibələrindən qurtulan ölkəmiz 
daim öz ümummilli liderinə minnətdar 
olacaq, onun əziz xatirəsini çox böyük 
hörmətlə anacaq”.

Tramp “G-20” zirvə 
toplantısında Rusiya və 
Çin liderləri ilə görüşəcək

Bunu ABŞ Prezidentinin milli təhlükəsizlik 
məsələləri üzrə müşaviri Con Bolton deyib.

C.Boltonun bildirib ki, görüşlərə gəldikdə, 
ABŞ Prezidentinin Si Cinpinlə və Vladimir Putinlə 
görüşləri nəzərdə tutulur: “Bu, vacib məsələlər 
üzərində potensial, mühüm vaxtda görüşmək imka-
nı verir”.

Yaponiyanın Baş naziri 
İrana səfər edəcək

Yaponiya Nazirlər Kabinetinin baş katibi Yosixidu 
 Suqanın dediklərinə görə, səfər həmçinin Tokio və 
Tehran arasında diplomatik əlaqələrin qurulmasının 90 
illiyinə həsr olunub.

S.Abe bildirib ki, İrana səfər zamanı bu ölkə ilə 
 dostluq əlaqələrini gücləndirməyi planlaşıdırır.

 “Xalq qəzeti”

Pompeo Gürcüstanı 
NATO-ya üzvlük yolunda 
dəstəkləməyə söz verib

Qeyd edək ki, iyunun 11-də Mayk Pompeo və Gürcüstanın 
Baş naziri Mamuka Baxtadze arasında görüş keçirilib.

M.Pompeo deyib: “Prezident D.Tramp və bütün ABŞ 
hökumətinin adından bəyan edirəm ki, siz NATO-ya üzv olmaq 
yolunda ABŞ-ın dəstəyindən məhrum olmayacaqsınız”.

“Xalq qəzeti”

ABŞ  Prezidenti Donald Tramp 
 “G-20” zirvə toplantısı 

 zamanı Rusiya Prezidenti Vladimir  Putin 
və Çin Xalq Respublikasının Sədri Si 
 Cinpin ilə görüşməyi nəzərdə tutur.

Səfər çərçivəsində 
baş nazir İran 
Prezidenti Həsən 

Ruhani və İranın Ali rəhbəri 
Əli Xamenei ilə görüşəcək. 
Qeyd edilir ki, bu, 1978-ci 
ildən bəri Yaponiyanın baş 
nazirinin İrana ilk səfəridir.

Həmin gün Azərbaycanın əsl Qurtuluş Günü oldu ABŞ-ın dövlət katibi Mayk Pompeo Prezi-
dent Donald Tramp və bütün hökumət 

adından NATO-ya üzv olmaq yolunda Gürcüstana 
dəstək veriləcəyini söyləyib. Bu barədə Gürcüstan 
hökümətinin mətbuat xidmətindən məlumat verilib.

Şanlı tarix: 

müstəqillik və inkişaf 
yolunda inamlı addımlar

1993-cü ildə ümummilli lider 
Heydər Əliyev xalqın 

təkidi ilə Bakıya dönməsəydi, Gəncə 
hadisələri zamanı qardaş qırğını-
nın qarşısını almasaydı, bu gün 
Azərbaycanın müstəqilliyi sual altında 
qalardı. Bu fikri Milli Məclisin deputatı 
Xanlar Fətiyev deyib.

Füzuli rayonu ölkədə barama 
tədarükünü birinci başa çatdırıb

Füzuli Rayon İcra 
Hakimiyyətindən bu barədə redak-
siyamıza verilən məlumatda deyilir:

–Rayon ərazisinin böyük 
hissəsinin işğal altında olmasına, 
yaşayış məntəqələrinin çoxunun 
təmas xəttində yerləşməsinə 
baxmayaraq, baramaçılığın keçmiş 
şöhrətini geri qaytarmağı və ənənəvi 
təsərrüfatçılığın bu sahəsində 
ölkədə ön sırada olmağı hədəfləyən 

füzulililər bu il də istəklərinə nail 
olublar. Rayon kümçüləri barama 
tədarükü ilə bağlı tapşırığı respubli-
kada birinci olaraq yerinə yetiriblər. 
Bu günədək 48 tondan çox barama 
tədarük edilərək, “Azəripək” MMC-
yə təhvil verilib. Cari ildə 1150 
qutu (21 min 850 qram) ipəkqurdu 
toxumu yetişdirən rayon kümçüləri 
hazırda barama tədarükünü davam 
etdirirlər.

Məlumatda daha sonra qeyd 
edilir ki, ümummilli lider Heydər 
Əliyevin respublikaya birinci dəfə 
rəhbərlik etdiyi 1970--1980-ci 
illərdə baramaçılıq Füzuli rayonun-
da yüksək inkişaf etmiş və gəlirli 

sahələrdən olmuşdur. 1993-cü ildə 
rayonun işğal olunması ilə tənəzzülə 
uğrayan baramaçılıq 2016-cı ildə 
yenidən bərpa edilib. Həmin il 
rayonda 3,3 ton, 2017-ci ildə 24,4 
ton,  keçən il 37,5 ton yaş barama 

istehsal olunub. İpəkçiliyin yem 
bazasının bərpası məqsədilə son 3 
ildə rayon ərazisində 130 mindən 
çox tut tingi əkilib.

Dövlətin baramaçılığın inkişafı-
na diqqət göstərməsi, bir kiloqram 
yaş baramanın qiymətinin subsidi-
ya ilə birgə 9 manat olması rayon 
sakinlərinin bu sahəyə marağını 
artırıb. Çünki baramaçılığın inkişafı 
iş yerləri, əlavə qazanc və yaxşı 
güzəran deməkdir. Rayon kümçüləri 
2017-ci ildə ildə barama istehsalın-
dan 230 min manat, ötən il isə 340 
min manat  qazanc əldə etmişdilər. 
Mövsümün sonuna bu sahədən 
450 min manat gəlir götürülməsi 
nəzərdə tutulur. İpəkçiliyin inki-
şaf etdirilməsi hesabına rayonda 
minlərlə məcburi köçkün mövsümü 
işlərə cəlb olunub.

Rayon ərazisində hər il yeni tut 
ağaclarının əkilməsi, əhalinin ba-
ramaçılıq sahəsindəki təcrübəsinin 
dirçəldilməsi və bu sahənin qazanc 
mənbəyi kimi yaratdığı maraq  
imkan verir ki, Füzulidə növbəti 
illərdə barama istehsalı daha da 
yüksəldilsin.

Ziyəddin SULTANOV,  
“Xalq qəzeti”nin bölgə müxbiri

Böyük İpək yolunun Təbriz--Gəncə--Tiflis qanadı 
üstündə yerləşən Füzulidə ipəkçiliyin-- barama 
yetişdirilməsinin tarixi qədimdir.  Prezident İlham 

Əliyevin ölkədə ənənəvi və ixracyönümlü təsərrüfat 
sahələrindən olan baramaçılığın inkişaf etdirilməsi ilə 
bağlı çağırışına həvəslə qoşulan rayon əməkçiləri yaxın 
keçmişin təcrübəsinə arxalanaraq bu sahədə öncül 
mövqe qazanıblar. Füzulililər  ötən iki ildə olduğu  kimi, 
bu mövsümdə də ölkədə barama tədarükünü birinci başa 
çatdırıblar.

13 iyun 2019-cu il, cümə axşamı4


